
Però ho l'obbligo de dîte,

Ghe pe o pitto, se sta male...

No g'ho ninte da giasciâ,

E per questo, a to cambiale,

Ti te devi celebrâ ».


13

« A cambiale? Oh Segnô cäo!

Sciâ ven matto in mæ coscienza,

Sciâ se modere e mì scciao,

Ghe prolongo ûn pö a scadenza »,

« Troppo tardi, o mì t'ammasso

O ti mangi o to spegasso »

« Ma mi famme no me a sento,

Me ven côæ de vomitâ,

O papë o l[']è ûn alimento

Che no posso tollerâ ».


14

« Mi te diggo anc'ûnn-a votta,

O tì mangi o documento

O t'accuego c'ûnn-a botta,

Lungo lì, in sce o pavimento »

« Ma se mì... » — « Meno parolle,

Miæ che mollo » — « Sciä no molle »

« Mangia » — « Mangio... sciâ retîe

Sta pistolla pe caitæ... »

« Primma mangia » — « Ma perdîe

A l[']è proprio crudeltæ ».

